
Жоба атауы:  ИРН AP19679977 «Астана  қаласындағы иттер  мен  мысықтардағы
жұқпалы аурулардың вирустық және бактериялық қоздырғыштарының түрлік әртүрлілігін
және генетикалық сипаттамаларын зерттеу».

Тақырыптың  өзектілігі: Қазақстанда  үй  жануарларының  жұқпалы  ауруларын
диагностикалау  тиісті  деңгейде  емес.  Үй  жануарларындағы  жұқпалы  ауруларды
диагностикалау схемасы клиникалық белгілерді байқауға (қан сынағымен), бір патогенге
тән  иммунологиялық диагностикалық  әдістерді  қолдануға  (ИФА),  микроскопияға  және
гистологиялық талдауларға негізделген.  Сонымен қатар,  Астана қаласы бойынша иттер
мен мысықтардың вирустық және бактериялық инфекциялық қоздырғыштарының алуан
түрлілігі  мен таралуына кешенді талдау жүргізілмейді.  Үй жануарларымен байланысты
жұқпалы  аурулардың  үлкен  саны  әртүрлі  паразиттік  организмдерден  туындайды:
вирустар,  бактериялар,  саңырауқұлақтар,  қарапайымдылар,  гельминттер  және  сыртқы
паразиттер  (бүргелер,  кенелер,  биттер).  Жұқпалы  аурулардың  алуан  түрлілігіне  және
олардың  бір-біріне  сәйкес  келетін  клиникалық  белгілеріне  байланысты  көптеген
жағдайлар  анықталмай  немесе  қате  диагноз  қойылады.  Осыған  байланысты
антибиотиктерді  үнемі  қолдануға  негізделген  емдеу  режимі  жиі  қолданылады,  бұл
патогендік  микроорганизмдерде төзімділіктің  дамуына және дұрыс емес тағайындалған
терапиядан  үй  жануарларының өліміне  әкеледі.  Ветеринариялық  тәжірибеге  иттер  мен
мысықтардың  вирустық  және  бактериялық  жұқпалы  ауруларын  диагностикалаудың
молекулалық-генетикалық  әдістерін  енгізу  терапияның  тиімділігін  арттырады,
антибиотиктерге  төзімді  штаммдардың  таралуын  азайтады  және  зооантропониялық
инфекциялардың  алдын  алады.  Анықталған  қоздырғыштарды  генотиптеу  Астана
қаласындағы эпизоотиялық процестерді жақсырақ түсінуге,  таралу жолдары мен негізгі
айналымдағы генотиптерді қадағалауға мүмкіндік береді. Ұсынылып отырған жоба иттер
мен мысықтардағы жұқпалы аурулардың вирустық және бактериялық қоздырғыштарының
әртүрлілігін диагностикалау мен зерттеудің молекулалық-генетикалық әдістерін жасауға
бағытталған.

Мақсаты: Астана  қаласындағы  иттер  мен  мысықтардағы  жұқпалы  аурулардың
вирустық және  бактериялық  қоздырғыштарының түрлік  әртүрлілігін  және  генетикалық
ерекшеліктерін зерттеу.

Күтілетін  нәтижелер: Жобаның  нәтижесінде  Астана  қаласындағы  иттер  мен
мысықтардың  вирустық  және  бактериялық  жұқпалы  ауруларының қоздырғыштарының
түрлері  мен  генетикалық  әртүрлілігі  туралы  жаңа  деректер  алынады.  Ауру  иттер  мен
мысықтарды  вирустық  және  бактериялық  қоздырғыштарға  ПТР  скринингі  2023-2025
жылдар  аралығында  жүргізіледі.  Анықталған  қоздырғыштарды  секвенирлеу  және
генотиптеу  жүргізіледі.  Алынған  тізбектер  ашық  қолжетімді  деректер  қорларында
жарияланады  (депозитирленеді),  бұл  кез  келген  ғалымға  деректерді  атрибуциямен
пайдалануға мүмкіндік береді.

Әлеуметтік,  экономикалық,  ғылыми-техникалық  әсер  клиникалық  практикаға
вирустық және бактериялық қоздырғыштардың кең ауқымын сәйкестендіруге мүмкіндік
беретін ПТР хаттамаларын енгізуден тұрады, бұл Қазақстанның басқа өңірлерінде осыған
ұқсас тәсілдің мүмкіндігімен Астана қаласында иттер мен мысықтарды диагностикалау
мен емдеуді едәуір жақсартады.

Нәтижелердің  мақсатты  тұтынушылары  -  үй  жануарларының инфекцияларының
диагностикасымен және мониторингімен айналысатын ветеринариялық зертханалар.

Web  of  Science  базасының  Science  Citation  Index  Expanded  индекстелетін  және
(немесе)  Scopus  базасында  кемінде  35  (отыз  бес)  CiteScore  бойынша  процентилі  бар
рецензияланатын  ғылыми  басылымдарда  екі  мақала  немесе  шолулар  жарияланады;
сондай-ақ ҒЖжБССҚеК ұсынған рецензияланатын шетелдік немесе отандық басылымда
бір мақала жарияланады.

Жоба бойынша 2023 жылға арналған нәтижелер: Жүргізілген эпизоотологиялық
талдауға  сәйкес  және  өткізілген  біріншілік  сауалнама  деректеріне  сәйкес  ҚР



ветеринариялық  клиникаларында  иттер  мен  мысықтарда  етқоректілер  обасы,
панлейкопения,  кальцивироз,  коронавирус, мысықтардың лейкозы, сальмонеллёз сынды
аурулар  тіркеледі.  Тізім  құрастырылды,  сол  тізімде  вирусты  аурулардың  6  және
бактериалды  аурулардың  3  түрі  келтірілген.  Халықаралық  ұсынылатын  хаттамаларын
пайдалана  отырып,  иттер  мен  мысықтардың  бактериалды  инфекциялық  ауру
қоздырушыларын  диагностикалау  үшін  ПТР  хаттамаларын  құрастырылды.  Әрбір
бактериалды патоген үшін праймерлер таңдалынып алынды және реакциялық қоспаның
амплификациялау  бағдарламасы  бар  оптималды  құрамы  оңтайландырылып  алынды.
Иттер мен мысықтардың вирусты инфекциялық ауру қоздырушыларын диагностикалау
үшін  ПТР  хаттамаларын  құрастырылды.  Әрбір  вирусты  патоген  үшін  праймерлер
таңдалынып  алынды  және  реакциялық  қоспаның  амплификациялау  бағдарламасы  бар
оптималды құрамы оңтайландырылып алынды. Сынамалардын жеткізу  алгоритмдерден
келесі ісәрекеттерден тұрады: жануар ауруларына қатысты сынамалар алу және анамнез
деректерін  жинау,  биологиялық материалды қаптамалау,  BSL-2 қауіпсіздік  стандартын
ұстана отырып, тоңазыту тізбегі шартымен зертханаға трансферлеу. Иттер мен мысықтар
аурулары  қоздырушалырын  бактериалды  диагностикалау  бойынша  стандартты
операциялық  қарекеттерді  құрастырылды,  олар  қарекеттер  3  негізгі  бактериалды
патогендерін бөліп алу мен идентификациялау әрекеттерінен тұрады.

Әлеуетті  пайдаланушыларға  арналған  ақпарат: осы жоба аясында әртүрлі
вирустық және бактериялық қоздырғыштарды диагностикалау және эпидемиологиялық
скринингтік тексеру мақсатында иттер мен мысықтарда инфекциялық процесс кезінде
алынған биологиялық үлгілерді ПТР әдісімен талдау жүргізіледі.  Сонымен қатар,  іргелі,
практикалық немесе экономикалық қызығушылық тудыратын патогендер анықталған
кезде генотиптеу немесе тұтас геномды секвенирлеу жоспарланады.

Жобаны  жүзеге  асыру  Қазақстанда  қолданылатын  үй  жануарларының
инфекцияларының  молекулалық-генетикалық  мониторингінің  элементтерін  кеңейтуге
мүмкіндік  береді.  Нәтижелерді  ветеринарлар  инфекцияларды  диагностикалау  және
жануарларды емдеуге арналған терапияны таңдау үшін пайдаланады. Қоздырғыштардың
әртүрлілігі,  географиялық  таралуы  және  генотиптері  туралы  алынған  мәліметтер
бақылауды  жақсартады  және  азаматтардың  ауруларының  алдын  алады.  Үй
жануарларының  қоздырғыштарының  түрлері  мен  генетикалық  әртүрлілігі  туралы
деректер  мақалаларда  және  ашық  геномдық  мәліметтер  базасында  жарияланады,  бұл
жұқпалы ауруларды ветеринариялық бақылауды дамытуға ықпал етуі мүмкін.

Қосымша  ақпарат: зерттеу  нәтижесінде  Қазақстанда  иттер  мен  мысықтардың
жұқпалы  ауруларын  диагностикалау  бойынша  әдістемелік  нұсқауларды  әзірлеу
жоспарлануда.

